
Варақаи матбуотӣ

Сохторҳои давлатии Ҷумҳурии Тоҷикистон, ниҳодҳои СММ ва Иттиҳодияи Аврупо ҷаласаи ниҳоии Кумитаи муштараки роҳбарикунандаи Ташаббуси «Нури рӯшноӣ» ва маросими ҷамъбастии ин барномаро баргузор карданд.

Душанбе, 06 декабри 2023 г. Намояндагони ниҳодҳои давлатӣ, Созмони Милали Муттаҳид (СММ) ва Иттиҳодияи Аврупо (ИА) дар ҷаласаи ниҳоии Кумитаи роҳбарикунандаи миллӣ ва маросими пӯшидашавии расмии Ташаббуси “Нури рӯшноӣ” дар Тоҷикистон ширкат доштанд.

Намояндагони вазоратҳои калидӣ, муассисаҳои СММ, намояндагони Иттиҳоди Аврупо, созмонҳои миллӣ ва байналмилалӣ, ҷомеаи шаҳрвандӣ, ВАО, ҷавонон ва фаъолон дар чорабинӣ бо мақсади баррасии натиҷаҳои асосии барномаи муштарак, ки дар давоми фаъолияти он ба даст оварда шудаанд ва устувории фаъолиятҳои асосиро ва инчунин қадамҳои ояндаи барномаро баррасӣ намуданд. 

Дар ҷаласаи ҷамъбастии Кумитаи миллии роҳбарикунанда, натиҷаҳои асосие, ки дар давоми солҳои татбиқи барнома аз моҳи январи соли 2020 то моҳи декабри соли 2023 ҷамъбаст гардидаанд, муаррифӣ карда шуданд. Таъкид гардид, ки барнома ба натиҷаҳои баланд, аз ҷумла баррасӣ ва таҳлили қонунгузорӣ, сиёсатҳои соҳавии Тоҷикистон, ворид намудани мавзӯъҳои барнома ба барномаҳои асосии рушди миллӣ ва барномаҳои давлатӣ, таҳкими ҳамкориҳои байнисоҳавӣ, баланд бардоштани маърифат ва дониши зиёда аз 99284 нафар ноил гардид.  

Барнома инчунин пешниҳоди хадамоти беҳтари саломатӣ ва равониро ба наҷотёфтагони зӯроварӣ таъмин кард, иқтидори кормандони соҳаи тандурустӣ ва дигар хидматрасониҳоро баланд бардошт, ҷамъоварии маълумотро барои банақшагирӣ ва вокуниш ба таври муассиртар тақвият дод ва ташкили шабакаҳои ҷомеаи шаҳрвандӣ ва фаъолон ва рушди тавонмандиро дастгирӣ кард.

Дар доираи чорабинии расмии ҷамъбасти барномаи муштарак маълумот оид ба натиҷаҳои асосии ин ташаббус дар Тоҷикистон, аз ҷумла нуктаҳои муҳими сафари Нурия – духтаре, ки бо нобаробарӣ мубориза мебарад, Мактаби ҳимоятгарони гендерӣ, стратегия ва рушди тавонмандгардонӣ барои ҷомеаи шаҳрвандӣ, платформаҳои донишомӯзӣ, ҷалби мардон ва писарон барои пешгирии зӯроварии гендерӣ, механизми мактабии дастгирии кӯдакон аз хушунат ва тавонмандсозии иқтисодии занон намоиш дода шуд.

«Хотима додани ибтикори “Нури рӯшноӣ” дар доираи маъракаи 16 рӯзи амал зидди зӯроварии ҷинсӣ, ки мавзӯи имсолааш “сармоягузорӣ ба пешгирии зӯроварӣ нисбати занон ва духтарон” аст, рамзист. Мо аз Иттиҳодияи Аврупо барои сармоягузории бесобиқае, ки онҳо барои афзоиши таваҷҷуҳ ба масъалаи мураккаби хотима додан ба хушунат зидди занон ва духтарон гузоштаанд, сипосгузорем”, гуфт хонум Парвати Рамасвамӣ, ҳамоҳангсози доимии СММ.  

"Сармоягузорӣ ба занон ва духтарон роҳи бузургтарин ва аз ҳама кам истифодашавандаи мо барои суръат бахшидан ба ноил шудан ба Ҳадафҳои рушди устувор (ҲРУ) мебошад. Мо танҳо он вақт ба ҲРУ ноил хоҳем шуд, агар ҳар як зан ва ҳар як духтар дар ҳама ҷо тавонанд бо бархурдорӣ аз шаъну шараф ва амният, бидуни хушунат зиндагӣ кунанд ", - афзуд ӯ.  

Ҷаноби Раймундас Кароблис, Сафири ИА дар ҶТ иброз дошт: “ Ин анҷоми барнома аст, вале ӯҳдадориҳои мо давом доранд. ИА муборизаро барои ҷаҳони озод аз ҳама гуна зӯроварӣ идома медиҳад. Мо дар ҳама барномаҳо ва лоиҳаҳоямон, новобаста аз соҳа, маҳви зӯроварии гендериро ҳамчун авлавият ба назар мегирем. 16 рӯзи фаъолият алайҳи хушунати ҷинсӣ, ки ҳоло дар ҷаҳон ва ҶТ ҷараён дорад, як фурсати хубе барои баланд бардоштани сатҳи огоҳии оиди ин масъала аст, зеро ин тадриҷан боиси тағирёбии рафтор мегардад. Ин яке аз омилҳои муҳимест, ки дар ниҳоят ба тағйироти мусбӣ дар хар деҳа, дар ҳар оилаи зарардида мерасонад.”  
Шарҳ: Ибтикори “Нури рӯшноӣ” шарикии глобалӣ ва бисёрсола байни ИА ва СММ барои хотима додан ба ҳама шаклҳои хушунат алайҳи занон ва духтарон мебошад. Дурнамои умумии ибтикори “Нури рӯшноӣ” дар Тоҷикистон, ки то моҳи декабри соли 2023 амалӣ хоҳад шуд, дар баҳрабардории ҳар як зан ва духтар аз ҳуқуқи худ ба зиндагии озод аз хушунат аст. Маблағгузории барнома дар андозаи 5 миллион евро дар ҶТ ба решакан кардани зӯроварии ҷинсӣ тавассути қонеъ гардонидани ниёзҳои занону духтарон ва рафъи сабабҳои аслии хушунат бо таваҷҷуҳ ба зич кардани ҳамкории байнисоҳавӣ мусоидат хоҳад кард. 
Барои маълумоти муфассал ба ҷаноби Парвиз Бобоев, Таҳлилгар оид ба иттилоот ва адвокатсия, дафтари Ҳамоҳангсози доимии СММ дар ҶТ тавассути почтаи электронӣ: parviz.boboev@un.org  муроҷиат намоед ва аз сомонаи  tajikistan.un.org  дидан намоед. 

